
GOUVÈNÈ CUOMO ANONSE PREMYE PWOGRAM PREVANSYON SWISID NAN 
NASYON AN 

 
Biwo Sante Mantal lan pral Lanse yon Nouvèl Kanpay sou Rezo Sosyo pou Atire 

Atansyon sou Sistèm Prevansyon, Sèvis ak Sipò yo 
 

Yo Te Kreye Pwogram lan atravè Sibvansyon Federal 3.5 Milyon Dola a ki Ap 
Sipòte Ekspansyon Efò Prevansyon Swisid Eta a yo 

 
Kontinye Ajoute sou Travay Fòs Entèvansyon Prevansyon Swisid Eta New York 

lan 
 

Moun Ki Ap Fè Fas a Panse Swisidè yo, Depresyon Matènèl, Nwizans Enfòmatik, 
oswa Anksyete Yo Kapab Konekte ak Konseye yo atravè Crisis Text Line  

lan - Voye Mesaj Tèks 'GOT5' nan 741-741 
 
 
Gouvènè Andrew M. Cuomo te anonse jodi a ke New York pral vin premye eta nan 
nasyon an ki pral lanse yon pwogram pilòt inovatif ki vize redwi nouvèl tantativ swisid 
yo pami moun ki te eseye komèt swisid anvan sa yo. Finanse atravè sibvansyon 3.5 
milyon dola Administrasyon Sèvis Sante ak Abi Sibstans (Substance Abuse and 
Mental Health Services Administration) federal lan, Pwogram Entèvansyon Kout 
Tantativ Swisid lan (Attempted Suicide Short Intervention Program, ASSIP) rekadre jan 
yo egzamine tantativ swisid yo nan objektif pou ka devlope estrateji prevansyon 
endividyalize yo. 
 
An plis de pwogram pilòt lan, Biwo Sante Mantal (Office of Mental Health, OMH) Eta 
New York lan ap lanse yon nouvèl kanpay sou rezo sesyo yo pou ede konekte moun 
yo ak resous prevansyon swisid yo. Kanpay lan pral bay tou pèspektiv sou jan pou 
rekonèt lè yon moun ka ap eksperimante yon kriz swisidè ak mezi ke ou ka pran pou 
ede yo pandan moman kriz yo. 
 
“De swisid wo pwofil semèn sa mete maladi mantal sou devan sèn lan, men pandan ke 
non sa yo te non ki te nan laprès yo, chak jou genyen plizyè milye moun New York ki 
an difikilte ak panse swisidè yo, epi nou dwe fè tout sa nou kapab pou sipòte yo”, 
Gouvènè Cuomo te deklare. “Depresyon pa fè diskriminasyon. Li afekte chak pati 
nan sosyete a ak moun nan tout kouch nan lavi a. Pwogram pilòt inovatif sa ap adapte 



 

 

tretman yo pou bezwen espesifik moun yo epi ede bay bourad a efò nou yo pou bay 
moun yo sipò ke yo bezwen epi kenbe moun New York yo an sekirite.” 
 
Devlope an Swis, Pwogram Entèvansyon Kout Tantativ Swisid lan baze sou kwayans 
ke li pi itil pou wè swisid kòm yon aksyon yon moun poze pou ka atenn yon objektif, 
olye de senpleman yon sentòm maladi mantal. Sèlman nan konprann plan byen 
endividyalize pou rive nan yon tantativ swisid ke yon moun ka devlope estrateji 
prevansyon ki efikas yo. Medsen ki nan Sant Sikyatrik Hutchings ki nan Syracuse lan 
te deja resevwa fòmasyon sou nouvèl metòd sa epi yo prepare pou kòmanse ak 
reyalizasyon yo 
 
Pwogram lan te òganize pandan twa sesyon. Pandan premye sesyon an, yo te 
anrejistre sou videyo pasyan yo ki ap rakonte istwa yo sou jan ke yo rive fè tèt yo mal. 
Nan dezyèm sesyon an, terapet ke ASSIP fòme a ak pasyan an gade anrejistreman 
videyo a ansanm. Twazyèm sesyon an dedike a devlopman estrateji planifikasyon 
sekirite yo pou evite konpòtman swisidè nan fiti yo. Yo rezime enfòmasyon sa pou 
pasyan an, manm fanmi yo sou demann pasyan an, ansanm ak lòt antrepriz tretman 
yo, ki ap sèvi kòm yon modèl pou redwi risk nan fiti nan kominote a. Terapet lan ap 
voye lèt “kontak swen” yo pandan divès mwa apre ke sesyon an pèsòn lan te fini. 
 
Chèchè yo te fè yon etid sou 120 moun ki te fè tantativ swisid resamman. Yo te mete 
mwatye nan patisipan yo nan yon gwoup kontwòl ki te resevwa terapi estanda, pandan 
ke lòt mwatye a te resevwa ASSIP. Etid lan te dekouvri ke apre de ane, yon moun te 
mouri akoz swisid nan chak gwoup. Sepandan, sèlman senk tantativ ki repete te rive 
nan gwoup ASSIP lan konpare a 41 nan gwoup kontwòl lan. 
 
Ann Sullivan, ki se Komisè Biwo Sante Mantal nan Eta New York, te deklare, “Etid 
inisyal ASSIP yo te pwometè anpil, epi pasyan ASSIP yo te wè risk tantativ swisid ki 
repete yo te redwi anpil. OMH ansanm ak Biwo pou Prevansyon Swisid lan te mete 
sou pye yon seri pwogram ki efikas epi ki reyisi, epi nou ap travay ak defansè ak pati ki 
konsène yo pou anpeche swisid. ASSIP pral bay yon lòt zouti ki efikas nan misyon nou 
an”. 
 
Fòs Entèvansyon Prevansyon Swisid Eta New York lan (New York State Suicide 
Prevention Task Force) 
Anvan lansman ASSIP lan, Gouvènè Cuomo te kreye Fòs Entèvansyon Prevansyon 
Swisid Eta New York la, ki gen ladan lidè ki soti nan ajans eta a yo, gouvènman lokal 
yo, gwoup san bi likratif yo, ak lòt espesyalis ki gen renonme nan travay prevansyon 
swisid yo. Yo te anonse pou premye fwa Fòs Entèvansyon an nan Diskou Eta Leta 
2017 Gouvènè a. 
 
Fòs Entèvansyon an ap konsantre sou konble vid nan efò prevansyon swisid eta aktyèl 
lan. Li ap mete aksan tou sou gwoup demografik ki an gran danje yo ak popilasyon 
espesyal yo, ki gen ladan manm kominote LGBT yo, veteran yo, adolesan Latino yo, 
ak moun ki ap lite ak itilizasyon alkòl ak dwòg yo. Ansyen konbatan Eta New York la yo 
reprezante plis pase 15 pousan nan kantite swisid yo, alòske onivo nasyonal, li kat fwa 
pi fasil pou adolesan LGBT yo eseye touye tèt yo pase kamarad ki pa fè pati kominote 
LGBT a yo. 
 

http://journals.plos.org/plosmedicine/article?id=10.1371/journal.pmed.1001968#_blank
https://www.governor.ny.gov/news/governor-cuomo-announces-launch-suicide-prevention-task-force#_blank
https://www.governor.ny.gov/news/governor-cuomo-announces-launch-suicide-prevention-task-force#_blank


 

 

Komite yo ki nan Fòs Entèvansyon an t’ap rankontre regilyèman epi kontakte gwoup 
Veteran yo ak manm LGBT yo, kominote Latino ak kominote ki an gran danje yo. Yo 
pral pibliye yon rapò sou patenarya yo ak efò prevansyon yo nan kominote sa yo pi 
devan nan sezon ete sa. 
 
Eta New York Ap Fè Patenarya ak Crisis Text Line lan 
An plis, Biwo Sante Mantal Eta New York lan te antre resamman nan yon patenarya ak 
Crisis Text Line lan (CTL), yon òganizasyon nasyonal san bi likratif ki ap bay sipò 
gratis 24 sou 24 ki baze sou mesaj tèks pou moun ki ap eksperimante yon kriz sante 
oswa sitiyasyonèl. CTL te ede itilizatè ki ap fè fas a panse swisidè yo, depresyon 
matènèl, nwizans sou entènèt, ijans familyal yo, anksyete ak plis ankò. 
 
Lè yo voye mesaj tèks “GOT5” nan 741-741, itilizatè yo ap konekte ak yon Konseye 
pou Kriz ki fòme, ki pral ede yo retabli de moman kriz yo an epi devlope yon plan pou 
rete an sekirite. Konseye pou Kriz volontè ki fòme yo sipèvize pa pèsonèl pwofesyonèl 
sante mantal ki gen lisans a tan konplè. 
 
Mesaj tèks yo konfidansyèl, anonim epi sekirize. Itilizasyon entènèt pandan w’ap voye 
tèks bay Crisis Text Line lan yo gratis epi nimewo a pa pral parèt sou yon fakti telefòn. 
Nan fè patenarya ak Crisis Text Line lan, OMH pral resevwa rapò enfòmasyon sou tout 
tèks yo ki gen mo kle Eta New York lan, “GOT5”. Pandan ke itilizatè CTL yo ap rete 
konplètman anonim, y’ap itilize enfòmasyon ke yo kolekte pou ka idantifye tandans yo, 
ki kapab ede OMH vize pi byen epi amelyore sèvis sante mantal yo pou moun ki nan 
sitasyon kriz yo atravè eta a. 
 
Tablo NYS Health Connector 
Mwa pase an, Depatman Sante Eta New York lan te lanse NYS Health Connector lan, 
ki se yon aplikasyon ki baze sou entènèt ki ap mete aksan sou yon tablo enfòmasyon 
pou swisid yo nan Eta New York. Yo te kreye tablo a pou asiste ajans yo, kominote, 
kowalisyon, ansanm ak lòt pati ki konsène yo nan devlopman ak reyalizasyon inisyativ 
prevansyon swisid yo ki vize pwoblèm ki espesifik a zòn kaptaj yo. Li ap pèmèt itilizatè 
yo wè dyagram ak grafik kantite ak nivo swisid yo - epi apre tantativ sipò yo - pa laj, 
sèks, ras/etnisite, konte, sitiyasyon matrimonyal, sitiyasyon veteran, ak mekanis lanmò. 
Enfòmasyon yo soti nan Enfòmasyon sou Mòtalite Estatitik Vital pou 2014 ak 2015 yo, 
epi yo pral mete yo ajou pandan ke nouvèl enfòmasyon yo ap vin disponib. 
 
Kijan pou ou rekonèt lè yon moun ka ap eksperimante yon kriz swisidè epi kisa 
pou ou fè? 

• Fè konfyans a ensten ou. Si moun sa ap di oswa fè yon bagay ki pa sanble ak 
karaktè yo, espesyalman si sa t’ap rive pandan yon peryòd tan ki pwolonje 
(tipikman 2 semèn oswa pi plis) lè sa appwoche yo yon fason ouvè epi dirèk. Di 
yo sa ke ou te remake - fòk ou espesifik. Di yo ke ou enkyè epi mande yo si yo 
gen yon pwoblèm. 

• Li enpòtan pou mande si enkyetid ou yo epi sa ke ou te remake yo konekte ak 
panse swisid. Fè sa ak jantiyès men dirèk; ‘Mwen enkyè konsènan kèk bagay 
ke ou t’ap di epi fè. Mwen t’ap poze tèt mwen kesyon sou èske bagay yo te vin 
tèlman mal ke ou ta ap panse a komèt swisid?’ Si yo reponn ou ‘non’, ou ka 
byen kapab ofri kèk sipò pou nenpòt sa ki t’ap pase. 

https://apps.cio.ny.gov/apps/mediaContact/public/view.cfm?parm=19A08A3A-E8A2-48A8-86A28C5D951A739F&backButton#_blank
https://nyshc.health.ny.gov/web/nyapd/home


 

 

• E si yo reponn ou ‘wi’ - pa enkyete ou. Koute moun sa a. Kite yo rakonte sa ki 
sou kè yo. Ou kapab santi ou sou presyon men lè ou pèmèt moun sa pale sou 
sa ki ap pase yo sa enpòtan. Fè yo konnen ke li enpòtan pou enplike lòt moun 
pou ka ede asire ke yo an sekirite. 

• Mande yo si yo gen resous ke yo te itilize nan pase epi bay yo opsyon tou 
tankou: NSPL 1-800-273-8255, Tèks Kriz - Voye Mesaj Tèks GOT5 bay 
741741. 

 
Kisa pou ou fè si ou te eksperimante lanmò yon moun ou akoz swisid? 
Lè yo chèche sipò sa kapab itil pou anpil moun ki te eksperimante lanmò yon moun yo 
akoz swisid. Pandan ke tout moun pa benefisye de oryantasyon fòmèl akoutèm lan li 
kapab itil pou ede sipòte pwosesis dèy ak gerizon an. Fondasyon Amerikèn pou 
Prevansyon Swisid lan (American Foundation for Suicide Prevention) gen yon seri 
varyete resous ki kapab bay asistans tou pou sivivan ki pèdi yo. Pou kapab jwenn plis 
enfòmasyon ale sou: https://afsp.org/find-support/ive-lost-someone/resources-loss-
survivors/ 
 
Gwoup kominotè yo ki enterese a fòmasyon prevansyon swisid yo kapab kontakte 
Sant Prevansyon Swisid (Suicide Prevention Center) New York lan: 
https://www.preventsuicideny.org/find-a-training-near-me 
 
Pou kapab jwenn fòmasyon klinik sou pi bon pratik yo pou prevansyon swisid kontakte 
Sant pou Inovasyon Pratik yo (Center for Practice Innovations): 
http://practiceinnovations.org/I-want-to-learn-about/Suicide-Prevention 

W’ap jwenn lòt nouvèl ki disponib sou sitwèb www.governor.ny.gov 

Eta New York | Chanm Ekzekitif | press.office@exec.ny.gov | 518.474.8418 

 

ANILE ENSKRIPSYON OU 

 

https://afsp.org/find-support/ive-lost-someone/resources-loss-survivors/#_blank
https://afsp.org/find-support/ive-lost-someone/resources-loss-survivors/#_blank
https://www.preventsuicideny.org/find-a-training-near-me#_blank
http://practiceinnovations.org/I-want-to-learn-about/Suicide-Prevention#_blank
http://www.governor.ny.gov/
mailto:press.office@exec.ny.gov
https://it.cwnls.com/app/itpage.nsf/unsubscribe.xsp?action=unsubscribe&id=1100PRES346CBA8FA512B1B2852582A6005EE08600000000000000000000000000000000

